
Il-Ħlas ta-Dieċmi u 
l-Offerti tas-Sawm 

“Ġibuhom sħaħ id-dieċmi u  

l-offerti fit-teżor, . . . u b’ hekk ejjew 

ġarrbuni, jgħid il-Mulej tal-eżerċti, 

taraw jekk niftaħx għalikom  

it-twieqi tas-sema, u jekk insawwabx 

fuqkom barka bl-abbundanza.”

(Malakija 3:10)

Missierek tas-Smewwiet iħobbok u jrid ibierkek  
 fl-oqsma kollha ta’ ħajtek. Il-kmandamenti li 

Huwa jagħti permezz tal-profeti Tiegħu jgħinuk tgħix 
ħajja hienja. Il-kmandament li tħallas id-dieċmi, 
li ġie rrestawrat permezz 
tal-Profeta Joseph Smith, jagħtik 
l-opportunità li tipparteċipa fil-bini 
tas-saltna ta’ Alla fid-dinja. Biex 
nitgħammdu fil-Knisja ta’ Ġesù 
Kristu tal-Qaddisin tal-Aħħar 
Jiem huwa meħtieġ li nobdu dan 
il-kmandament.

X’ Inhu l-Ħlas tad-Dieċmi?
Il-ħlas tad-dieċmi huwa donazzjoni ta’ għaxra fil-mija 
lill-Knisja ta’ Alla ta’ dak kollu li inti ddaħħal. Dan 
il-kmandament ilu magħruf sa minn żmien it-Testment 
il-Qadim. Il-profeta Malakija għallem l-importanza  
tal-ħlas tad-dieċmi u l-barkiet li nirċievu meta aħna 
nobdu din il-liġi:

“Ġibuhom sħaħ id-dieċmi u l-offerti fit-teżor, . . . u b’ 
hekk ejjew ġarrbuni, jgħid il-Mulej tal-eżerċti, taraw 
jekk niftaħx għalikom it-twieqi tas-sema, u jekk 
insawwabx fuqkom barka bl-abbundanza”  
(Malakija 3:10).

Hemm imwiegħda 

barkiet kbar għal dawk 

li jobdu l-kmandament 

li jħallsu d-dieċmi.

Fis-sena 1838 il-Mulej reġa’ enfasizza dan 
il-kmandament permezz tal-Profeta Joseph Smith:

“Il-nies tiegħi . . . għandhom iħallsu għaxra fil-mija 
tal-interessi tagħhom ta’ kull sena; u din għandha tkun 
liġi li tibqa’ għal dejjem” (ara Doctrine and Covenants 
119:3–4). Wieħed jifhem li interess hawnhekk  
ifisser dħul.

Id-dieċmi tagħkom hija mqaddsa għall-Mulej u intom 
tkunu qed tonorawh meta tħallsu d-dieċmi. Il-ħlas 
tad-dieċmi hija espressjoni tal-fidi tagħkom f’ Alla u 
fil-ħidma Tiegħu.

Għaliex Għandi Nikkontribwixxi 
d-Dieċmi? 
Dak kollu li huwa tajjeb f ’ ħajtek huwa rigal mingħand 
Missierek tas-Smewwiet li tant iħobbok. Meta inti 
tagħti lura 10 fil-mija lilu, inti tkun qed tesprimi l-im-
ħabba, il-fidi u l-gratitudni tiegħek. Lil Alla turih li int 
lest timxi warajh anke meta jkun diffiċli tagħmel dan; 
turih li lest tafda fih minflok tafda fil-flus jew fi ħwej-
jeġ materjali. Minħabba l-fedeltà tiegħek, Missierek 
tas-Smewwiet iwiegħdek barkiet ferm aktar minn dak 
li inti lest tissagrifika għalih. 

Għalkemm xi nies isibuha diffiċli jemmnu li huma 
jistgħu jaffordjaw jikkontribwixxu għaxra fil-mija 
tad-dħul tagħhom, dawk li b’ fedeltà jħallsu d-dieċmi 
jsibu li ma jaffordjawx ma jħallsux id-dieċmi. B’ mod 

mill-aktar reali u sabiħ, it-twieqi 
tas-sema jinfetħu, u l-barkiet 
jinżlu bħax-xita fuqhom. Kif 
waħda armla spjegat lil binha, 
“Ma nistax [inrabbikom] 
mingħajr il-barkiet tal-Mulej, 
u jiena nikseb dawk il-barkiet 
billi nħallas dieċmi onesta. Meta 
nħallas id-dieċmi tiegħi, il-Mulej 
iwegħedni li jberikna, u żgur li 
għandna bżonn dawk il-barkiet 
jekk irridu nibqgħu għaddejjin”  
(Dallin H. Oaks, Ensign, Mejju 1994, 33).

Il-qawwa spiritwali tiġi meta inti tafda fil-Mulej. Hekk 
kif inħabbtu wiċċna mal-għawġ serju tal-ħajja, ikollna 
bżonn aktar fidi, ispirazzjoni u kuraġġ. Dawn il-barkiet 
jistgħu jinżlu fuqna mit-twieqi tas-sema talli nkunu 
obdejna l-liġi tal-ħlas tad-dieċmi.

Barra minn hekk, bosta nies isibu li għax huma jħallsu 
d-dieċmi bil-fedeltà kollha huma kapaċi aktar iħaddmu 
l-finanzi tagħhom u jlaħħqu mal-bżonnijiet tagħhom. 
Meta nħallsu d-dieċmi aħna nitgħallmu nikkontrollaw 
ix-xewqat tagħna għall-ħwejjeġ materjali u nitgħallmu 
wkoll inkunu onesti ma’ għajrna. Nitgħallmu 
nafdaw li dak kollu li ngħatajna, permezz tal-barkiet 
tal-Mulej u tal-isforzi diliġenti tagħna, huwa biżżejjed 
għall-bżonnijiet tagħna.

Meta tħallas id-dieċmi 

tkun qed turi l-fidi 

tiegħek f’ Ġesù Kristu. 

Hekk kif tafda fih, inti 

tirċievi l-qawwa, il-gwida 

u s-sapport li għandek 

bżonn f’ ħajtek.

Hu kemm hu d-dħul tiegħek, inti tiġi mbierek hekk kif 
tħallas id-dieċmi. Meta Ġesù ra mara titfa’ ftit muniti 
fit-teżor tat-tempju, Huwa qal lid-dixxipli Tiegħu,“Din 
l-armla fqira tefgħat iktar minn dawk kollha li tefgħu 
fit-teżor: għax dawk kollha tefgħu miż-żejjed tagħhom; 
imma hi . . . tefgħat kull ma kellha” (Mark 12:43–44).

Kif jiġu wżati l-fondi tal-Ħlas 
tad-Dieċmi?
Il-Ħlas tad-Dieċmi hija l-liġi finanzjarja tal-Mulej 
għall-Knisja Tiegħu. Id-donazzjonijiet tal-Ħlas tad-
Dieċmi jiġu wżati dejjem għall-għanijiet tal-Mulej, li 
Huwa jiżvela permezz tal-kunsill tal-qaddejja Tiegħu.  
Uħud mill-ħwejjeġ li għalihom jintużaw huma:

•	 Il-bini u ż-żamma tat-tempji, kappelli u bini ieħor 
tal-Knisja.

•	Biex jiġu mgħejjuna l-attivitajiet u l-operat tal-kon-
gregazzjonijiet lokali tal-Knisja.

•	Biex jiġu mgħejjuna l-programmi tal-Knisja, fosthom 
l-edukazzjoni u r-riċerka tal-istorja tal-familja.

Id-dieċmi jitħallsu b’ mod privat, u kull informazzjoni 
dwar donazzjonijiet tibqa’ kompletament kunfidenzjali.

Il-Ħlas ta-Dieċmi u l-Offerti tas-Sawm 
Barra li nħallsu d-dieċmi, aħna kkmandati li nagħtu 
minn dak li għandna biex nassistu lill-foqra u lil min 
hu fil-bżonn. Mod kif nistgħu nagħmlu dan huwa billi 
nsumu u noqogħdu mingħajr ikel u xorb għal żewġ 
ikliet infila. Il-Mulej irrestawra l-prinċipju tas-sawm 
permezz tal-Profeta Joseph Smith, u l-Knisja għażlet 
l-ewwel Ħadd tax-xahar bħala jum is-sawm. Is-sawm, 
li dejjem kien jindika l-vera knisja, huwa opportunità 
biex niġġeddu spiritwalment u nersqu aktar viċin  
Missierna tas-Smewwiet.

Bħala parti mis-sawma, il-membri tal-Knisja 
jikkontribwixxu offerta tas-sawm ġeneruża 
għall-bżonnijiet tal-foqra u ta’ min hu fil-bżonn. Din 
l-offerta għandha tammonta tal-anqas il-valur taż-żewġ 
ikliet li dak il-membru iffranka waqt is-sawma. Dawn 
il-fondi jintużaw biex jiġi pprovdut ikel, jingħata kenn 
u xi bżonnijiet oħra lin-nies fil-bżonn, kemm lokalment 
kif ukoll madwar id-dinja.

M’ hemmx xi ammont speċifiku ta’ kemm għandha 
tkun id-donazzjoni tal-offerta tas-sawm. Hekk kif inti 
tikkontribwixxi b’ mod ġeneruż għal dawn il-fondi, 
inti tiġi mbierek kemm spiritwalment kif ukoll 
temporalment għax xewqa li tkun urejt li tgħin lil 
ħaddieħor.

Studju Addizzjonali
Il-mistoqsijiet u r-referenzi mill-iskrittura li ġejjin jgħinuk tix-
tarr aktar fil-fond fuq il-prinċipji ta’ dan il-pamflet.  In-noti fil-
qiegħ tal-paġni u r-referenzi fl-iskrittura jirreferuk għal passaġġi 
u riżorsi addizzjonali dwar dawn il-prinċipji.

Għaliex il-ħlas tad-dieċmi huwa daqshekk importanti?
Levitiku 27:30 (Bibbja, Testment il-Qadim)
Luqa 12:16–21 (Bibbja, Testment il-Ġdid)

X’ barkiet niksbu meta nħallsu d-dieċmi?
Malakija 3:8–12 (Bibbja, Testment il-Qadim; ara wkoll  

3 Nephi 24:8–12, Ktieb ta’ Mormon, paġna 455)
Mattew 6:31–33 (Bibbja, Testment il-Ġdid; ara wkoll  

3 Nephi 13:31–33, Ktieb ta’ Mormon, paġna 435)
“Tithing,” True to the Faith (Il-missjunarji jew xi membru tal-

Knisja jistgħu jgħinuk tikseb koppja ta’ dan il-ktieb. Tista’ 
ssibu wkoll online fuq www​.mormon​.org.)

Kif nista’ ngħin lill-foqra u lil min hu fil-bżonn?
Isaija 58:6–7 (Bibbja, Testment il-Qadim)
Mattew 19:21 (Bibbja, Testment il-Ġdid)
Mosiah 4:26 (Ktieb ta’ Mormon, paġna 157)

X’ Għandi Nagħmel?
•	 Kompli aqra l-Ktieb ta’ Mormon.

Qari proponut:	  
	

•	 Ibda ħallas dieċmi sħiħa. Itlob għall-għajnuna biex iżżomm dan 
il-kmandament.

•	 Il-Ħadd li ġej attendi l-knisja.

•	 Kompli ħejji għall-magħmudija.
Data tal-magħmudija:	

•	 Żur is-sit www.mormon.org biex titgħallem aktar dwar il-Knisja 
ta’ Ġesù Kristu tal-Qaddisin tal-Aħħar Jiem.

•	 Kompli ltaqa’ mal-missjunarji biex titgħallem aktar dwar kif  
il-kmandamenti ta’ Alla jistgħu iberkulek ħajtek.

L-appuntament li jmiss:	

L-ismijiet u n-numru tat-telefon tal-missjunarji: 

	  

	  

	

www​.mormon​.org

